
I. DISPOSICIONS XERAIS

MINISTERIO DE EDUCACION, CULTURA E DEPORTE

7455 Real decreto 595/2015, do 3 de xullo, polo que se establecen os limiares de
renda e patrimonio familiar e as contias das bolsas e axudas ao estudo para o
curso 2015/16, e se modifica parcialmente o Real decreto 1721/2007, do 21
de decembro, polo que se establece o réxime das bolsas e axudas ao estudo
personalizadas.

O cumprimento do deber constitucional de garantir a igualdade dos cidadans no
acceso a educacion require a remocion de calquera obstaculo de natureza socioeconémica
que dificulte ou impida o exercicio deste dereito fundamental. Alén da educaciéon basica,
as prestaciéns educativas perden as notas de obrigatoriedade e/ou gratuidade, pero a
garantia constitucional do dereito a educacién exixe que ninguén quede excluido do
acceso ao ensino de niveis que non sexan obrigatorios ou gratuitos por razons
socioecondémicas, para o cal é preciso establecer mecanismos de exencién de taxas e
prezos publicos ou de compensacién destes gastos aos beneficiarios, a través de bolsas
e axudas ao estudo. Deste modo pode inferirse que o constituinte fixou a obrigacion dos
poderes publicos de estableceren un sistema de bolsas e axudas para garantir o dereito
de todos a educacion.

Neste senso, o lexislador organico abordou estes aspectos, en cumprimento da sua
responsabilidade contida no artigo 81.1 da Constitucion, «Desenvolvemento dos dereitos
fundamentais e das liberdades publicas»; no artigo 6.3.h) da Lei organica 8/1985, do 3 de
xullo, reguladora do dereito a educacion; no artigo 45 da Lei organica 6/2001, do 21 de
decembro, de universidades, e no artigo 83 da Lei organica 2/2006, do 3 de maio, de
educacion. A través destas disposicidns conformaronse as bolsas e axudas no ensino
postobrigatorio como un elemento esencial do dereito a educacion que se sustenta nun
dobre principio: compensacion das condicidns socioecondmicas desfavorables dos seus
beneficiarios e concesion en funcion do aproveitamento e do rendemento escolar.
Finalmente, o artigo 2.bis.3.e) da Lei organica 8/2013, do 9 de decembro, para a mellora
da calidade educativa, define o sistema estatal de bolsas e axudas ao estudo, en canto
garantia da igualdade de oportunidades no acceso a educacién, como un dos instrumentos
con que conta o sistema educativo espafol para a consecucion dos fins previstos no
artigo 2 da Lei organica 2/2006, do 3 de maio.

Por outra parte, a disposicion adicional novena da Lei 24/2005, do 18 de novembro, de
reforma para o impulso da produtividade, estableceu a concesion directa ao alumnado de
estudos regrados do sistema educativo, tanto universitarios como non universitarios, das
bolsas e axudas ao estudo que se convoquen con cargo aos orzamentos do Ministerio de
Educacién, para as que non se fixe un nimero determinado de beneficiarios.

Neste marco xuridico, o Real decreto 1721/2007, do 21 de decembro, polo que se
establece o réxime das bolsas e axudas ao estudo personalizadas, establece os elementos
estruturais basicos do sistema: as modalidades das bolsas, as condiciéns académicas e
econdmicas, os supostos de incompatibilidade, revogacion e reintegro e cantos requisitos,
condiciéns socioecondmicas ou outros factores sexan precisos para asegurar a igualdade
no acceso a educacion. En calquera caso, difirese a un real decreto anual a determinacion
de dous parametros cuantitativos que, polo seu caracter conxuntural, non poden
establecerse con caracter xeral: os limiares de renda e patrimonio cuxa superacion
determina a perda do dereito a obtencién da bolsa ou axuda, e o importe dos diferentes
compofientes e contias das bolsas e axudas ao estudo.

O Goberno encoéntrase firmemente comprometido coa dimensién social da educacién
e cunha politica de bolsas e axudas ao estudo que garanta que ningun estudante
abandone os seus estudos postobrigatorios por motivos econémicos, asegurando asi a

cohesion social e a igualdade de oportunidades, para o que mantivo o esforzo financeiro a
pesar do estrito marco de contencién do gasto publico. Pero, ademais de cumprir a sua
funcién de asegurar a igualdade de oportunidades de todos aqueles que, tendo vocacion
e aptitudes para o estudo, carecen dos medios econdmicos necesarios para emprendelos
ou continualos, a politica de bolsas e axudas ao estudo debe ser un instrumento de
estimulo & mellora do rendemento académico dos estudantes, especialmente dos
estudantes dos niveis superiores do sistema educativo.

Para estes efectos, no curso 2013/14 introducironse cambios importantes no sistema
de bolsas que foran anunciados con anterioridade e que mostraron efectos positivos no
que se refire ao rendemento académico dos estudantes en xeral e dos estudantes
bolseiros en particular. Constatado este efecto, en especial entre os estudantes dos niveis
superiores do sistema educativo, é propdsito decidido do Goberno manter esta via do
esforzo, a responsabilidade e un mellor rendemento académico, e reforzar asi a equidade
e a igualdade de oportunidades para conseguir que a educacién contribla a promocién
social, garantindo, ao mesmo tempo, a maior eficiencia dos importantes recursos publicos
destinados a politica de bolsas e axudas ao estudo.

Asi, este real decreto establece para o curso académico 2015/16 os parametros
econoémicos das bolsas e axudas ao estudo do Ministerio de Educacién, Cultura e Deporte
e fixa a sUas contias, asi como os limiares de patrimonio e renda familiar por cima
dos cales desaparece o dereito a sua obtencién ao mesmo tempo que vén consolidar o
modelo de bolsas implantado no curso 2013/14, mantendo as modificaciéns introducidas
no curso 2014/15 que se revelaron positivas, como a nova regulacion dos compofientes de
bolsa destinados aos que cursan os seus estudos na modalidade non presencial ou a
modulacién da porcentaxe de créditos que resulta preciso superar para considerar que a
bolsa se destinou a finalidade para que se concedeu.

Este real decreto conta con informes favorables do Ministerio de Facenda e
Administracions Publicas. Foi, ademais, obxecto de ditame do Consello Escolar do Estado
e de informe do Consello de Universidades e do Consello de Estudantes Universitario do
Estado, e na sua tramitacion foron consultadas as comunidades auténomas a través da
Conferencia de Educacion e da Conferencia Xeral de Politica Universitaria.

Na sua virtude, por proposta do ministro de Educacién, Cultura e Deporte, de acordo
co Consello de Estado, e logo de deliberacion do Consello de Ministros na sua reunion do
dia 3 de xullo de 2015,

DISPONO:

CAPITULO |
Disposicions xerais

Artigo 1. Obxecto.

Este real decreto ten por obxecto determinar os seguintes parametros cuantitativos
polos cales se rexeran as convocatorias de bolsas e axudas ao estudo correspondentes
ao curso académico 2015/16 financiadas con cargo ao orzamento do Ministerio de
Educacién, Cultura e Deporte:

a) A contia das diferentes modalidades das bolsas e axudas ao estudo reguladas no
Real decreto 1721/2007, do 21 de decembro, polo que se establece o réxime das bolsas
e axudas ao estudo personalizadas.

b) Os limiares de renda e patrimonio familiar por cima dos cales desaparece o dereito
a percepcion das bolsas e axudas ao estudo.

Artigo 2. Ambito de aplicacion.

Para o curso académico 2015/16 e con cargo aos créditos correspondentes dos
orzamentos xerais do Estado, publicaranse as seguintes convocatorias de bolsas e axudas
ao estudo, sen numero determinado de persoas beneficiarias:

1. Convocatoria de bolsas e axudas ao estudo de caracter xeral, dirixidas as
seguintes ensinanzas:

a) Bacharelato.

b) Formacién profesional de grao medio e de grao superior.

c) Ensinanzas artisticas profesionais.

d) Ensinanzas deportivas.

e) Ensinanzas artisticas superiores.

f) Estudos relixiosos superiores.

g) Estudos militares superiores e de grao.

h) Estudos de idiomas realizados en escolas oficiais de titularidade das
administracions educativas, incluida a modalidade a distancia.

i) Cursos de acceso e cursos de preparaciéon para as probas de acceso a formacion
profesional e cursos de formacién especificos para o acceso aos ciclos formativos de grao
medio e de grao superior impartidos en centros publicos e en centros privados concertados
que tehan autorizadas ensinanzas de formacion profesional.

j) Formacion profesional basica.

k) Ensinanzas universitarias adaptadas ao Espazo Europeo de Educacién Superior
conducentes a titulos oficiais de grao e de master.

I) Ensinanzas universitarias conducentes aos titulos oficiais de licenciado, enxefieiro,
arquitecto, diplomado, mestre, enxefeiro técnico e arquitecto técnico.

m) Curso de preparacion para o acceso a universidade de maiores de 25 anos
impartido por universidades publicas.

n) Créditos complementarios ou complementos de formaciéon necesarios para o
acceso ou obtencion do master e do grao asi como para os diplomados universitarios que
desexen proseguir estudos oficiais de licenciatura.

2. Convocatoria de axudas ao estudo para estudantes con necesidade especifica de
apoio educativo.

CAPITULO Il

Bolsas e axudas ao estudo de caracter xeral

Artigo 3. Contias das bolsas e axudas ao estudo de caracter xeral para as ensinanzas
non universitarias.

1. As contias das bolsas e axudas ao estudo de caracter xeral para as ensinanzas
indicadas nas alineas a) a j) do artigo 2.1 que se poderan percibir nos supostos previstos
neste real decreto seran as seguintes:

a) Contia fixa ligada & renda do solicitante: 1.500 euros.

b) Contia fixa ligada a residencia do solicitante durante o curso: 1.500 euros. Non
obstante, en ningun caso esta contia podera superar o custo real da prestacion.

c) Bolsa basica: 200 euros.

d) Contia variable, cuxo importe minimo sera de 60 euros.

2. Os que cursen en modalidade presencial e matricula completa os estudos
enumerados nas alineas a), b), c), d), e), f) e g) do artigo 2.1 poderan percibir as contias
fixas e a contia variable. Para a adxudicacién da contia ligada a residencia do estudante
durante o curso requirirase que o solicitante curse estudos presenciais cun nimero minimo
de horas lectivas e que acredite a necesidade de residir fora do domicilio familiar durante

0 curso, por razén da distancia entre este e o centro docente, os medios de comunicacion
existentes e os horarios lectivos. Para estes efectos, considerarase como domicilio familiar
0 mais proximo ao centro docente que pertenza ou no que resida de forma habitual algun
membro computable da unidade familiar, ainda que non coincida co domicilio legal do
solicitante.

Os limiares de renda aplicables para a concesién das contias das bolsas previstas
neste numero seran os seguintes:

a) Limiar 1: os solicitantes cuxa renda non supere o limiar 1 de renda familiar
establecido neste real decreto poderan obter as contias a que se refiren as alineas a), b)
e d) do nimero 1.

b) Limiar 2: os solicitantes cuxa renda supere o limiar 1 € non supere o limiar 2 de
renda familiar establecido neste real decreto poderan obter as contias a que se refiren as
alineas b), c) e d) do numero 1.

c) Limiar 3: os solicitantes cuxa renda supere o limiar 2 € non supere o limiar 3 de
renda familiar establecido neste real decreto poderan obter unicamente a bolsa basica.

3. Os que cursen os estudos enumerados nas alineas h), i) e j) do artigo 2.1, asi
como os que realicen o proxecto de fin de carreira, cursen estudos en modalidade distinta
da presencial ou opten por matricula parcial poderan percibir a bolsa basica e a contia
variable minima.

Os limiares de renda aplicables para a concesién das contias das bolsas previstas
neste numero seran os seguintes:

a) Limiar 2: os solicitantes cuxa renda non supere o limiar 2 de renda familiar
establecido neste real decreto poderan obter a bolsa basica e a contia variable minima.

b) Limiar 3: os solicitantes cuxa renda supere o limiar 2 € non supere o limiar 3 de
renda familiar establecido neste real decreto poderan obter unicamente a bolsa basica.

Artigo 4. Contias das bolsas e axudas ao estudo de caracter xeral para as ensinanzas
universitarias.

1. As contias das bolsas de caracter xeral para as ensinanzas indicadas nas
alineas k) a n) do artigo 2.1 que se poderan percibir nos supostos previstos neste real
decreto seran as seguintes:

a) Contia fixa ligada a renda do solicitante: 1.500 euros.

b) Contia fixa ligada a residencia do solicitante durante o curso: 1.500 euros. Non
obstante, esta contia non podera superar o custo real da prestacion. En todo caso, para a
adxudicacién da contia ligada & residencia do estudante durante o curso requirirase que o
solicitante curse estudos na modalidade presencial e demostre a necesidade de residir
féra do domicilio familiar durante o curso por razén da distancia entre este e o centro
docente, os medios de comunicacion existentes e os horarios lectivos. Para estes efectos,
considerarase como domicilio familiar o mais proximo ao centro docente que pertenza ou
en que resida de forma habitual algiin membro computable da unidade familiar, ainda que
non coincida co domicilio legal do solicitante.

c) Contia variable, cuxo importe minimo sera de 60 euros.

d) Bolsa de matricula: comprendera o prezo publico oficial dos servizos académicos
universitarios correspondente aos créditos en que se matriculase o estudante por primeira
vez no curso 2015/16.

Non formaran parte da bolsa de matricula aqueles créditos que excedan o minimo
necesario para obter a titulacién de que se trate.

No caso dos estudantes de universidades privadas, a contia desta bolsa sera igual ao
prezo minimo establecido pola comunidade auténoma para un estudo coa mesma
experimentalidade nunha universidade publica desa mesma comunidade auténoma.

A compensacion as universidades das contias da bolsa de matricula a que se refiren
as alineas anteriores efectuarase conforme o previsto na disposicién adicional terceira.

2. Os que cursen os estudos enumerados nas alineas k) e |) do artigo 2.1 con
matricula completa poderan percibir as contias fixas, a contia variable e a bolsa de
matricula. Para a adxudicacién da contia ligada a renda e a contia ligada & residencia do
estudante durante o curso requirirase que o solicitante curse estudos na modalidade
presencial.

Os limiares de renda aplicables para a concesién das contias das bolsas previstas
neste numero seran os seguintes:

a) Limiar 1: os solicitantes cuxa renda non supere o limiar 1 de renda familiar
establecido neste real decreto poderan obter as contias a que se refiren as alineas a), b),
c) e d) do nimero 1.

b) Limiar 2: os solicitantes cuxa renda supere o limiar 1 € non supere o limiar 2 de
renda familiar establecido neste real decreto poderan obter as contias a que se refiren as
alineas b), c) e d) do numero 1.

c) Limiar 3: os solicitantes cuxa renda supere o limiar 2 € non supere o limiar 3 de
renda familiar establecido neste real decreto poderan obter unicamente a bolsa de
matricula.

3. Os que realicen o curso de preparacion para o acceso a universidade de maiores
de 25 anos impartido por universidades publicas, os que cursen complementos de
formacién ou unicamente realicen o proxecto de fin de carreira ou o traballo de fin de grao
ou master, asi como os que opten por matricula parcial, poderan obter a bolsa de matricula
e a contia variable minima.

Os limiares de renda aplicables para a concesién das contias das bolsas previstas
neste numero seran os seguintes:

a) Limiar 2: os solicitantes cuxa renda non supere o limiar 2 de renda familiar
establecido neste real decreto poderan obter a bolsa de matricula e a contia variable
minima.

b) Limiar 3: os solicitantes cuxa renda supere o limiar 2 € non supere o limiar 3 de
renda familiar establecido neste real decreto poderan obter unicamente a bolsa de
matricula.

Artigo 5. Contia variable.

1. Os recursos asignados polo Ministerio de Educaciéon, Cultura e Deporte para a
convocatoria do curso escolar 2015/16 de bolsas e axudas ao estudo de caracter xeral,
con excepcion daqueles que se destinen a compensar as bolsas de matricula, aplicaranse
en primeiro lugar a cobertura das bolsas basicas e das contias fixas ligadas a renda e a
residencia do solicitante segundo o indicado nos artigos 3 e 4, asi como das contias
adicionais previstas no artigo 6, as contias adicionais previstas na disposicién adicional
primeira, e dos importes das contias variables minimas indicadas nos artigos 3.3 e 4.3
deste real decreto e nos artigos 12, 18.1, 19.1, 20.1, 22.2, 26 e disposicion transitoria
primeira do Real decreto 1721/2007, do 21 de decembro.

O importe que, se for o caso, reste despois de realizar as operacions indicadas no
paragrafo anterior, dependendo das dispoiibilidades orzamentarias, asignarase a
cobertura da contia variable, que se distribuira entre os solicitantes en funcién da renda
familiar e do rendemento académico dos estudantes, mediante a aplicacién da férmula
establecida no artigo 9.2 do Real decreto 1721/2007, do 21 de decembro. O Ministerio de
Educacion, Cultura e Deporte determinara a porcentaxe dese importe que se destinara a
contia variable que corresponda aos estudantes universitarios e non universitarios,
respectivamente.

Para a concesion da contia variable, a renda do solicitante non podera superar o
limiar 2 de renda familiar establecido neste real decreto.

2. O Ministerio de Educacion, Cultura e Deporte podera realizar unha distribucién
provisoria dunha porcentaxe da contia variable entre as solicitudes tramitadas na
convocatoria en curso.

Para calcular o montante da distribucion provisoria para a contia variable, terase en
conta o importe da convocatoria dispofiible unha vez cubertas as contias fixas indicadas
no primeiro paragrafo do numero 1 en relacion co numero de solicitudes tramitadas da
convocatoria en curso.

Unha vez que o Ministerio de Educacion, Cultura e Deporte teia recibido todas as
solicitudes tramitadas polas comunidades autébnomas e as universidades, procedera a realizar
a distribucion definitiva da contia variable entre todas as solicitudes con dereito a ela.

3. O importe reservado para compensar as bolsas de matricula aboarase unha vez
que se reciba no Ministerio de Educacién, Cultura e Deporte a informacion das
Universidades sobre prezos publicos devindicados polos bolseiros aos cales corresponda
a bolsa de matricula, sen prexuizo da posibilidade de realizar pagamentos & conta as
universidades.

Artigo 6. Contias adicionais.

1. O importe que resulte da concesion das bolsas e axudas ao estudo establecidas
nos artigos 3 e 4 deste real decreto incrementarase nunha das seguintes contias
adicionais:

a) Conforme o mandato contido no artigo 138.1 da Constitucién, as persoas
beneficiarias de bolsas e axudas ao estudo con domicilio familiar na Espafia insular ou en
Ceuta ou Melilla que se vexan na necesidade de utilizar transporte maritimo ou aéreo para
accederen ao centro docente en que cursen os seus estudos desde o seu domicilio
disporan de 442 euros mais sobre a contia das bolsas e axudas ao estudo que lles
correspondesen.

b) Esta cantidade adicional sera de 623 euros para os bolseiros con domicilio familiar
nas illas de Lanzarote, Fuerteventura, Gomera, Hierro e La Palma, Menorca e as Pitiusas.

c) No caso de que o estudante tefia que desprazarse entre as illas Baleares ou as
illas Canarias e a peninsula, as cantidades a que se refiren as alineas a) e b) anteriores
seran de 888 e 937 euros, respectivamente.

2. As contias adicionais indicadas no numero anterior seran tamén aplicables aos
estudantes matriculados en centros oficiais de bacharelato a distancia que residan nun
territorio insular que careza de centro asociado ou colaborador.

CAPITULO IlI

Axudas para o alumnado con necesidade especifica de apoio educativo

Artigo 7.  Estudos comprendidos.

1. Convocaranse axudas ao estudo e subsidios para o alumnado con necesidade
especifica de apoio educativo derivada de discapacidade ou trastorno grave de conduta ou
asociada a alta capacidade intelectual que curse estudos nos niveis de segundo ciclo de
educacion infantil, educacioén primaria, educaciéon secundaria obrigatoria, bacharelato,
ciclos formativos de grao medio e de grao superior e formacion profesional basica.

Os subsidios atenderan aos gastos de comedor escolar e de transporte escolar e
concederanse ao alumnado con necesidades educativas especiais que pertenzan a
familias numerosas. Para a concesion dos subsidios non se atendera a renda nin ao
patrimonio familiar.

2. Os compofientes e contias das axudas e subsidios para o alumnado con
necesidade especifica de apoio educativo derivada de discapacidade ou trastorno grave
de conduta seran os seguintes:

Educacién prim_a’ria, Resto de niveis
ESO e formacion .
Compofientes profesional basica educativos
Contias (euros)
Axudadeensino.............. .. Até 862 Até 862
Axuda ou subsidio de transporte escolar. .. ............ Até 617 Até 617
Axuda ou subsidio de comedorescolar. . .............. Até 574 Até 574
Axuda de residenciaescolar ................. ... ... Até 1.795 Até 1.795
Axuda para transporte de findesemana............... Até 442 Até 442
Axuda para transporteurbano . ...................... Até 308 Até 308
Axuda para materialescolar. . . ...................... Até 105 Até 204
Axuda para reeducacién pedagoxica. .. ............... Até 913 Até 913
Axuda para reeducacion da linguaxe. ... .............. Até 913 Até 913

As contias establecidas na taboa anterior para as axudas ou subsidios de transporte
incrementaranse até nun 50% cando o alumnado presente unha discapacidade motora
recofiecida superior ao 65%.

Non se concederan axudas nin subsidios cando os gastos a que atenden se encontren
cubertos suficientemente por servizos ou fondos publicos ou, se for o caso, por axudas
concedidas aos centros para financiar o correspondente servizo. No nivel de educacién
infantil non se concederan axudas para material escolar.

3. O alumnado con altas capacidades intelectuais podera obter, nos termos previstos
no artigo 11 do Real decreto 1721/2007, do 21 de decembro, unha axuda de até 913 euros
para o pagamento dos gastos derivados da inscricion e asistencia a programas especificos
para este colectivo.

4. O limiar de renda aplicable para a concesiéon dos compofentes das axudas ao
estudo para o alumnado con necesidade especifica de apoio educativo sera o seguinte:

Limiar
Numero de membros da familia -

Euros
Familiasdunmembro.................... 11.937
Familias de dous membros ............... 19.444
Familias detresmembros ................ 25.534
Familias de catromembros ............... 30.287
Familias de cincomembros . .............. 34.370
Familias de seismembros . ............... 38.313
Familias de setemembros .. . .............. 42.041
Familias de oitomembros ................ 45.744

A partir do oitavo membro engadiranse 3.672 euros por cada novo membro computable
da familia.

CAPITULO IV

Limiares de renda e patrimonio familiar

Artigo 8. Limiares de renda familiar.

1. De conformidade co previsto na alinea e) da disposicién adicional primeira do Real
decreto 1721/2007, do 21 de decembro, o limiar 1 de renda familiar para o curso 2015/16
fixarase nas convocatorias que aproben o Ministerio de Educacion, Cultura e Deporte e as
administraciéns educativas competentes que tefian asumido o pleno exercicio das
competencias previstas no citado real decreto.

O Ministerio de Educacion, Cultura e Deporte financiara as bolsas suxeitas ao extremo
inferior do intervalo recollido na seguinte tdboa, incluindo o compofente da bolsa de
matricula nos termos establecidos na disposicion adicional terceira. As bolsas que se
concedan aos estudantes cuxa renda familiar se situe dentro do intervalo fixado
financiaranse ao cincuenta por cento entre o Ministerio de Educacién, Cultura e Deporte e
a Comunidade Auténoma convocante.

Intervalo
Numero de membros da familia -
Euros
Familias dunmembro.............. Entre 3.771 e 3.962
Familias de dous membros ......... Entre 7.278 e 7.646
Familias de tres membros .......... Entre 10.606 e 11.143
Familias de catro membros ......... Entre 13.909 e 14.613
Familias de cincomembros . ........ Entre 17.206 e 18.076
Familias de seismembros . ......... Entre 20.430 e 21.463
Familias de sete membros . ......... Entre 23.580 € 24.773
Familias de oito membros .......... Entre 26.660 e 28.009

A partir do oitavo membro engadiranse entre 3.079 e 3.235 euros por cada novo
membro computable da familia.

2. O limiar 2 de renda familiar para o curso 2015/16 sera o recollido na seguinte
taboa:

Limiar
Numero de membros da familia -

Euros
Familias dunmembro.................... 13.236
Familias de dous membros ............... 22.594
Familias de tresmembros ................ 30.668
Familias de catromembros . .............. 36.421
Familias de cincomembros . .. ............ 40.708
Familias de seismembros . ............... 43.945
Familias de sete membros .. .. ............ 47.146
Familias de oitomembros ................ 50.333

A partir do oitavo membro engadiranse 3.181 euros por cada novo membro computable
da familia.

3. De conformidade co previsto na alinea e) da disposicién adicional primeira do Real
decreto 1721/2007, do 21 de decembro, o limiar 3 de renda familiar para o curso 2015/16
fixarase nas convocatorias que aproben o Ministerio de Educacion, Cultura e Deporte e as
administraciéns educativas competentes que tefian asumido o pleno exercicio das
competencias previstas no citado real decreto.

O Ministerio de Educacion, Cultura e Deporte financiara as bolsas suxeitas ao extremo
inferior do intervalo recollido na seguinte taboa, incluindo o compofente da bolsa de
matricula nos termos establecidos na disposicion adicional terceira. As bolsas que se
concedan aos estudantes cuxa renda familiar se sitie dentro do intervalo fixado
financiaranse ao cincuenta por cento entre o Ministerio de Educacion, Cultura e Deporte e
a comunidade autbnoma convocante.

Intervalo
Numero de membros da familia -
Euros
Familias dunmembro............. Entre 14.112 e 14.826
Familias de dous membros ........ Entre 24.089 e 25.308
Familias de tres membros ......... Entre 32.697 e 34.352
Familias de catro membros ........ Entre 38.831 € 40.796
Familias de cinco membros . ....... Entre 43.402 e 45.598
Familias de seis membros . ........ Entre 46.853 e 49.224
Familias de sete membros......... Entre 50.267 e 52.810
Familias de oito membros ......... Entre 53.665 e 56.380

A partir do oitavo membro engadiranse entre 3.391 e 3.562 euros por cada novo
membro computable da familia.

Artigo 9. Célculo da renda familiar.

1. A renda familiar para efectos de bolsa ou axuda obterase por agregacion das
rendas de cada un dos membros computables da familia que obtefian ingresos de calquera
natureza, calculadas segundo se indica nos nimeros seguintes e de conformidade coa
normativa reguladora do imposto sobre a renda das persoas fisicas. Para efectos das
bolsas e axudas ao estudo do curso 2015/16, computarase o exercicio 2014.

2. Para a determinacion da renda dos membros computables que presentasen
declaracion polo imposto sobre a renda das persoas fisicas, procederase do modo
seguinte:

a) Sumarase a base impofiible xeral coa base impoiible do aforro, excluindo todos
os saldos netos negativos de ganancias e perdas patrimoniais de 2010 a 2013 e o saldo
neto negativo de rendementos do capital mobiliario de 2010, 2011, 2012 e 2013 a integrar
na base impofiible do aforro.

b) Deste resultado restarase a cota resultante da autoliquidacion.

3. Para a determinacion da renda dos demais membros computables que obtefian
ingresos propios e non presentasen declaracion polo imposto sobre a renda das persoas
fisicas seguirase o procedemento descrito na alinea a) do nimero 2 e do resultado obtido
restaranse os pagamentos a conta efectuados.

Artigo 10. Deduciéns da renda familiar.
No curso 2015/16 aplicaranse as seguintes deduciéns da renda familiar:

a) O 50% dos ingresos achegados por calquera membro computable da familia
distinto dos sustentadores principais.

b) 525 euros por cada irman que conviva no domicilio familiar, incluido o solicitante,
cando se trate de familias numerosas de categoria xeral, e 800 euros se se trata de familias
numerosas de categoria especial, sempre que tefia dereito a este beneficio. Cando sexa o
propio solicitante o titular da familia numerosa, as cantidades sinaladas seran computadas en
relacion cos fillos que a compoiian. Esta deducion sera de até 2.000 euros na convocatoria de
axudas para alumnado con necesidade especifica de apoio educativo.

c) 1.811 euros por cada irman ou fillo do solicitante ou o propio solicitante que
presente discapacidade, legalmente recofecida, de grao igual ou superior ao 33%;
ou 2.881 euros cando a discapacidade sexa de grao igual ou superior ao 65%. Esta
deducidn sera de 4.000 euros polo solicitante e outro tanto por cada un de sus irmans con
discapacidade legalmente cualificada de grao igual ou superior ao 33% na convocatoria de
axudas para alumnado con necesidade especifica de apoio educativo.

d) 1.176 euros por cada irman do solicitante menor de 25 anos ou o propio solicitante
que curse estudos universitarios e resida féra do domicilio familiar, cando sexan dous ou
mais os estudantes con residencia féra do domicilio familiar por razén de estudos
universitarios.

e) O 20% da renda familiar cando o solicitante sexa orfo absoluto e menor de 25
anos.

Artigo 11. Limiares indicativos de patrimonio familiar.

1. Calquera que sexa a renda familiar calculada segundo o disposto nos artigos 9
e 10, denegaranse as bolsas ou axudas ao estudo solicitadas para o curso 2015/16 cando
se superen os limiares indicativos de patrimonio familiar que se fixan a seguir:

a) A suma dos valores catastrais dos predios urbanos que pertenzan aos membros
computables da familia, excluida a vivenda habitual, non podera superar 42.900 euros. En
caso de inmobles cuxa data de efecto da ultima revisidn catastral estea comprendida entre
0 1 de xaneiro de 1990 e 0 31 de decembro de 2002, multiplicaranse os valores catastrais
por 0,49. No caso de que a data da mencionada revision sexa posterior ao 31 de decembro
de 2002, os valores catastrais multiplicaranse polos coeficientes seguintes:

Por 0,43 os revisados en 2003.
Por 0,37 os revisados en 2004.
Por 0,30 os revisados en 2005.
Por 0,26 os revisados en 2006.
Por 0,25 os revisados en 2007.
Por 0,25 os revisados en 2008.
Por 0,26 os revisados en 2009.
Por 0,28 os revisados en 2010.
Por 0,30 os revisados en 2011.
Por 0,32 os revisados en 2012.
Por 0,34 os revisados en 2013.
Por 0,36 os revisados en 2014.

Nos inmobles encravados na Comunidade Foral de Navarra, o valor catastral
multiplicarase en todo caso por 0,50.

A Direccion Xeral do Catastro facilitara a relacién de municipios que correspondan a
cada unha das situacions indicadas, para os efectos de aplicaciéon do coeficiente de
ponderacion.

b) A suma dos valores catastrais dos predios rusticos, excluido o valor catastral da
construcién que constitia a vivenda habitual, que pertenzan aos membros computables da
familia non podera superar 13.130 euros por cada membro computable.

c) A suma de todos os rendementos netos reducidos do capital mobiliario mais o
saldo neto positivo de todas as ganancias e perdas patrimoniais pertencente aos membros
computables da familia non podera superar 1.700 euros.

Non se incluirdn nesta suma as subvenciéns recibidas para adquisicién ou
rehabilitacién da vivenda habitual, a renda basica de emancipacion nin o importe dos
premios en metalico ou en especie obtidos pola participacién en xogos, concursos, rifas ou
combinacions aleatorias inferiores a 1.500 euros. As ganancias patrimoniais derivadas dos
mencionados premios computaranse de acordo coa normativa do IRPF.

O valor destes elementos indicativos de patrimonio determinarase de conformidade co
disposto na normativa do imposto sobre a renda das persoas fisicas polo seu valor en 31
de decembro de 2014.

2. Cando sexan varios os elementos indicativos do patrimonio descritos no nimero
anterior de que dispofian os membros computables da familia, calcularase a porcentaxe de
valor de cada elemento respecto do limiar correspondente. Denegaranse as bolsas e axudas
ao estudo solicitadas cando a suma das referidas porcentaxes supere o valor de cen.

3. Tamén se denegara a bolsa ou axuda ao estudo solicitada cando se comprobe que
a suma dos ingresos que se indican a seguir obtida polos membros computables da familia
supere a cantidade de 155.500 euros:

a) Ingresos procedentes de actividades econdmicas en estimacion directa ou en
estimacion obxectiva.

b) Ingresos procedentes dunha participacion dos membros computables igual ou
superior ao cincuenta por cento en actividades econdmicas desenvolvidas a través de
entidades sen personalidade xuridica ou calquera outra clase de entidade xuridica, unha
vez aplicada aos ingresos totais das actividades a porcentaxe de participacion nelas.

4. Para os efectos do computo do valor dos elementos a que se refiren os nimeros
anteriores, deducirase o 50% do valor daqueles que pertenzan a calquera membro
computable da familia, excluidos os sustentadores principais.

Disposicion adicional primeira. Medidas especificas para compensar as desvantaxes dos
estudantes universitarios con discapacidade.

1. As contias fixas das bolsas e axudas ao estudo establecidas para os estudantes
universitarios, con excepcion das bolsas de matricula, poderanse incrementar até nun 50%
cando o solicitante presente unha discapacidade legalmente cualificada de grao igual ou
superior ao 65%.

Non se concederan axudas cando os gastos a que atenden se encontren cubertos
suficientemente por servizos ou fondos publicos.

2. Cando o solicitante presente unha discapacidade de grao igual ou superior ao 65%
legalmente cualificada, as deducions previstas nas alineas b) e ¢) do artigo 10 para o
alumnado con necesidade especifica de apoio educativo aplicaranse exclusivamente ao
citado solicitante. Aos irmans do solicitante seranlles de aplicacion as deducions previstas
con caracter xeral.

3. O numero de créditos de que deban quedar matriculados e que deban superar os
solicitantes de bolsas e axudas ao estudo establecerase nas convocatorias
correspondentes e minorarase no caso dos estudantes con discapacidade legalmente
cualificada reducindo a carga lectiva necesaria para cumprir o requisito de matriculacién
nun 50%, como maximo, cando o solicitante presente unha discapacidade de grao igual ou
superior ao 65%.

Disposicion adicional segunda. Prolongacion dos estudos universitarios.

Naqueles supostos en que os requisitos e condicions aplicables permitan o desfrute de
bolsas e axudas ao estudo durante un ou dous anos mais dos establecidos no plan de estudos
da correspondente titulacion universitaria, a convocatoria podera establecer a contia das
bolsas e axudas ao estudo que se concedan para o Ultimo destes cursos adicionais.

Disposicion adicional terceira. Compensacion as universidades pola exencion de
matricula.

1. Durante o curso 2015/16, o Ministerio de Educacién, Cultura e Deporte achegara
as universidades, en concepto de compensacion dos prezos publicos por servizos
académicos correspondentes aos alumnos bolseiros exentos do seu pagamento, unha
cantidade por alumno bolseiro igual @ do prezo publico fixado para a titulacion

correspondente no curso 2011/12, actualizada nun 1%, de conformidade co previsto no
artigo 7.2 do Real decreto lei 14/2012, do 20 de abril, de medidas de racionalizacion do
gasto publico no &mbito educativo.

2. No caso de novas titulaciéns que non existian no curso 2011/12, o Ministerio de
Educacion, Cultura e Deporte compensara as universidades polo importe correspondente aos
prezos publicos fixados no curso 2011/12 para titulaciéns do mesmo grao de experimentalidade
na suia comunidade auténoma, actualizado nos termos previstos no numero anterior.

3. No suposto de bolseiros matriculados nos masters que no curso de
referencia 2011/12 se denominaban «masters con prezo diferenciado», o Ministerio de
Educacion, Cultura e Deporte compensara a universidade polo importe non aboado polo
estudante bolseiro até un maximo de 2.100 euros.

4. Sobre as bases de calculo fixadas nas alineas anteriores cuantificarase a
compensacion da bonificacion do 50% das matriculas correspondente a estudantes que
pertencen a familias numerosas de tres fillos e asimiladas.

5. Cando a cantidade achegada polo Ministerio de Educacioén, Cultura e Deporte a
Universidade publica resulte inferior ao custo das bolsas de matricula, nos termos definidos
no artigo 4.1.d), calculado ao prezo publico efectivamente fixado pola comunidade
auténoma para o curso 2015/16, correspondera a esa comunidade autbnoma compensar
as universidades publicas pola diferenza, de modo que o beneficiario da bolsa quede
efectivamente exento de calquera obrigacion econémica.

Disposicidn transitoria primeira. Axudas para a adquisiciéon de libros convocadas polas
comunidades auténomas.

Durante o curso 2015/16 non seran de aplicacion as normas reguladoras dos requisitos
econdmicos contidas neste real decreto e no Real decreto 1721/2007, do 21 de decembro,
as convocatorias de axudas para a adquisicion de libros de texto e material escolar nos
niveis obrigatorios publicadas polas comunidades autdbnomas e cofinanciadas polo
Ministerio de Educacion, Cultura e Deporte.

Disposicion transitoria segunda. Convenios de cofinanciamento.

Excepcionalmente para o curso 2015/16, as comunidades autdbnomas que iniciasen a
negociacion para o traspaso das funciéns e servizos en materia de xestion de bolsas e axudas
ao estudo personalizadas, de conformidade co previsto na disposicién adicional cuarta do Real
decreto 1721/2007, do 21 de decembro, poderan acordar, a través dun convenio co Ministerio
de Educacion, Cultura e Deporte, a convocatoria e o cofinanciamento con cargo aos seus
propios orzamentos do 50% das bolsas que se concedan aos estudantes cuxa renda familiar
se sitle dentro do intervalo fixado no artigo 8, numeros 1 e 3.

Disposicion derradeira primeira. Titulo competencial e caracter de lexislacion basica.

Este real decreto ten caracter basico e ditase ao abeiro do artigo 149.1.30.2 da
Constitucién, que reserva para o Estado a competencia para establecer as normas basicas
para o desenvolvemento do dereito & educacién, co obxecto de garantir a igualdade de
todos os espafiois no seu exercicio.

Disposicion derradeira segunda. Modificacién do Real decreto 1721/2007, do 21 de
decembro, polo que se establece o réxime das bolsas e axudas personalizadas.

Modificase o Real decreto 1721/2007, do 21 de decembro, polo que se establece o
réxime das bolsas e axudas personalizadas, nos termos que se recollen a seguir:

Un. Aalinea a) do numero 1 do artigo 4 queda redactada nos seguintes termos:

«a) Non estar en posesion ou non reunir os requisitos legais para a obtencion
dun titulo do mesmo ou superior nivel ao correspondente ao dos estudos para os

cales se solicita a bolsa ou axuda. Non obstante, os que estean en posesion dun
titulo oficial de grao que fose adscrito ao nivel 3 (master) do Marco espafiol de
cualificaciéns para a educacion superior (MECES), ou en posesion dun titulo oficial
de arquitecto, enxefeiro, licenciado, arquitecto técnico, enxefieiro técnico ou
diplomado que obtivese a correspondencia co nivel 3 (master) do MECES, poderan
ser beneficiarios de bolsas e axudas ao estudo para cursar ensinanzas conducentes
a un titulo oficial de master universitario.»

Dous. Aalinea e) do artigo 26 queda redactada nos seguintes termos:

«e) Asdisciplinas ou créditos recofiecidos, validados, adaptados e transferidos
non se teran en conta para efectos do cumprimento dos requisitos académicos
establecidos neste real decreto.

Non obstante o anterior, as mencionadas disciplinas ou créditos computaranse,
de acordo co establecido na convocatoria correspondente, s6 para os efectos do
calculo da nota media obtida na titulacion que da acceso ao primeiro curso de
master».

Disposicion derradeira terceira. Publicacion de relaciéns de beneficiarios no «Boletin
Oficial del Estado».

Naqueles casos en que as convocatorias de bolsas, axudas e premios ao estudo que
publique o Ministerio de Educacion, Cultura e Deporte asi o establezan, publicaranse no
«Boletin Oficial del Estado» as relacions provisorias e/ou definitivas de beneficiarios ou a
referencia aos medios en que aquelas se fagan publicas.

Disposicion derradeira cuarta. Desenvolvemento normativo.

Corresponde ao ministro de Educacion, Cultura e Deporte, no ambito das suas
competencias, ditar as normas que sexan precisas para a aplicacion e desenvolvemento
do establecido neste real decreto.

Disposicién derradeira quinta. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 3 de xullo de 2015.
FELIPE R.

O ministro de Educacion, Cultura e Deporte,
iNIGO MENDEZ DE VIGO Y MONTOJO

